
 

9. juli 2010

Inatsusartut  suleriaasiat  §  36,  imm.  1  naapertorlugu Naalakkersuisunut  imatut  apeqquteqarusuppunga:

Naalakkersuisunut apeqqut:

1. Naalakkersuisut  qanoq  iliuuseqartarpat  NCB-mik  akitsuutinit  utertoorutissat  nipilersortartunut 

utertinneqarnissaat saqqummersitsivinnullu iluanaarutissatut uniinnannginnissaat anguniarlugu?

2. Naalakkersuisuniit  saqqummersitsivinnut  utertoorutissat  qanoq  annertutigisut  ukiut  kingulliit 

tallimat  utertinneqartarpat?  (akissut  skema  atorlugu  aaqqissuussamik  suliarineqarnissaa 

piumasarigaluarpara)

(Andreas Uldum, Demokraatit sinnerlugit Inatsisartunut ilaasortaq)

Tunngavilersuut.

NCB – Nordisk Copyright Bureau – ingerlatsiviuvoq nordisk-baltiskiusoq, nunarsuarmilu copyrightselskabit 

allat  suleqatigalugit  piginnittussaatitaanermut  tunngasunik  suliaqartuusoq.  Piginnittuusussaatitaaffiit  cd-

nut,  dvd-nut,  filminut,  videonut,  internettimut  assigisaanullu  erinniortunut,  taalliortunut 

saqqummersitsivinnullu piginnittuusussaqartitsiviupput.

NCB-p  tunisassiamut  saqqummersinneqarsimasumut  tuniniaanermi  akip  qaffasinnerpaajusup  9,009 

procentia  akitsuusersuutigisarpaa  (aki  pisiniarfinnit  tunisassiaq  ataaseq  pisiarineqartillugu 

akilerneqartartoq).  Maani  nunami  inatsisit  ima  suliarineqarsimapput  utertoorutissat  NCB-mit 

akitsuusersuutaasimasut  uppernarsakkat  saqqummersitsivinnut  utertinneqartarmata,  taamaalilluni 

qulakkeerniarneqarpoq  aningaasat  nipilersortartunut  iluanaarutissanngornissaat.  Imatut  paasivara 

aningaasat utertoorutissat tamakkivillugit nipilersortartunut utertinneqassasut.

 Pingaaruteqarpoq aningaasat Naalakkersuisuneersut inuttassaminnut tunniunneqarnissaat, taamaattumik 

soqutigivara tamanna qulakkeerniarlugu qanoq iliuuseqartoqartarnersoq.

Apeqqutit ullut qulit iluanni akeqquneqarput.


